
«Gemeinsam en Grigioni»

Festa per promover la convivenza

M (anr/fa) E la convivenza da las
trais culturas e linguas en Gri-
schun in mitus u realitad? La
festa «Gemeinsam en Grigioni»
a Cazas vul vivifitgar la convi-
venza activa dals vischins en il
chantun. Quest onn festiveschan
gist duas organisaziuns linguistic-
culturalas dal Grischun in giubi-
leum: La Walservereinigung
Graubiinden festivescha 50 onns
e la Lia Rumantscha 90 onns. La
terza organisaziun per lingua e
cultura ¢ la Pro Grigioni Italiano
ch’exista dapil’onn 1918. «Il Gri-
schun vegn adina numna model
exemplaric per la convivenza da
trais linguas e culturas», ha ditg
Urs Cadruvi, il secretari general
dala LR mardi a Cuira als repre-
schentants dals meds da massa
grischuns, «i dat perd era grondas
differenzas, organisond in in-
scunter cuminaivel vulain nus
examinar quant gronda che l'en-
cletga vicendaivla ¢ per propi,
cun la finamira da vivifitgar
uschia la convivenza.» Causa che
la Viafier retica nun enconuscha
nagins cunfins linquistic-cultu-
rals e collia tut las regiuns dal Gri-
schun ha la conferenza da pressa
gi lieu en il vagun «Stiva grischu-
na».

«Guardar er
en ils auters curtins»

Peter Loretz che presidiescha la
Walservereinigung dal Grischun
ha manegi ch’i saja bun che las
singulas minoritads cumenzian a
guardar «sur las saivs dals agens
curtins ora» tge ch’ils vischins fe-
tschian: «En I'avegnir daventan
acziuns cuminaivlas indispensa-

blas, e la festa a Cazas & in bun
exempel per quai.» Agostini Priu-
4, il vicepresident da la Pro Gri-
gioni Italiano (PGI), ha menziu-
na las bunas experientschas che
lur organisaziun haja fatg avant
dus onns en occasiun dal 90avel
anniversari da la PGl ala Gehlaa
Cuira: «Blera glieud da tuttas
trais linguas era vegnida a sa scun-
trar cun nus, perquai essan nus
stads immediatamain  pronts
da'ns participar a la festa Convi-
venza ils 16 october a Cazas.» Ils
manaders dal project Gianna Ca-
donau ed Andreas Gabriel han
preschenta il program da la Con-
vivenza.

Multifariadad culturala
en Grischun
Il di tematic che duai activar la
convivenza ha lieu sco ch’els han
ditgils 16 october en I’Arena Gri-
schuna a Cazas. A partir da las in-
desch fin a mesanotg datti in vast
program. Durant l'avertura s'ex-
priman Claudio Lardi, il presi-
dent da la regenza grischuna, e
cusseglier federal Didier Burkhal-
ter davart la tematica «conviven-
za». «Silsuenter pon las visitadras
ed ils visitaders giudair sin duas
tribunas in program cultural va-
rid che preschenta la diversitad
culturala grischuna», ha ditg
Gianna Cadonau, «p. ex. in caba-
ret cun Coni Allemann alias Bart-
li Valir, in workshop per uffants
cun Annina Sedlacek e Roman
Weishaupt u in concert da Ma-
nuela Tuena.» Suenter in pot-
pouurri litterar chanta il Biindner
Jugendchor sut la batgetta da
Martin Zimmermann e la musi-

cista Bianca Mayer vegn a dar in
concert. I dat er in saut cun co-
stums. «I duessan esser in per
exempels da las bleras gruppas e
furmaziuns culturalas che existan
en Grischun», ha punctud An-
dreas Gabriel, «senza vulair e pu-
dair resguardar tut las valladas e
regiuns  grischunas medema-
main.»

Discussiun en I'Arena

A las tschintg la saira én tut ils in-
teressads envidads da vegnir en
I’Arena a tadlar la discussiun cun
ils participants Peter Loretz, Sa-
cha Zala che presidiescha la PGI
e Vincent Augustin, il president da
la LR. Lur tema & la dumonda
«Convivenza — in mitus?». Suen-
ter datti ina uschenumnada dis-
cussiun d’arena davart la dumon-
da «Co gartegia la convivenza da
las culturas grischunas en noss
chantun?». Suenter discussiuns e
tschaina cumenza a las otg alura
il grond finale da 'occurrenza tri-
lingua: I vegnan a concertar la
furmaziun Quintino, Corin Cur-
schellas & Max Lissers Uberland-
orchester e las Liricas Analas. Los
Kriisimusig del fuego cumbinan
lur concert cun ina represchenta-
ziun dad art cun fieu. Musica dat-
ti er en ina lounge cun in DJ.
«Tuts én envidads da vegnir a Ca-
zas a giudair la convivenza», ha
concludi Urs Cadruvi.

La festa «Convivenza — gemeinsam en
Grigioni» vegn realisada ils 16 october
en I'Arena Grischuna a Cazas da las
11.00 fin a mesanotg. Lentrada é libra.
Ulteriuras infurmaziuns:
www.convivenza-gr.ch

u tel. 081 258 32 22.

